
  دوهم فصل
 

   : او نوي تيوري ګانييكلاسيك
پوښتنه كوي چي تيوري ګاني  پوليټكل ساينس ډېر نوي شاګردان دا د

نه  او نه راغونډوو) فاكتونه(ازي حقايق پاره دي؟ ولي يوه څه ل د څه كوو او
 .منسجم واحد په توګه سره سنبال كړي يو پرېږدو چي حقايق خپله ځانونه د

 بېله يوې كيلۍ او. سي كولاىه ن كار  دا)حقايق( دئ چي دوى جواب دا
 يو لوى راغونډول د بې معنى حقايقو حقايقو لارښوونكي قاعدې څخه د

په يقين سره تيوري ګاني هم پرله پېچلى .  تشكيلوي)مجموعه(كوليكسيون 
 له بې شكل اخيستلاى او له واقعي ژوند څخه ليري كيداى سي، مګر مجرد او
 موږ حتى نه )پرته ولاړ نظرله  باندي ييوه تيور پر( څخه تيوريك ليد يو

اسي وواياست چي كومه حتى كه ت. پوهېږو چي كوم سوالونه مطرح كړو
هغه سوالونه . يي تاسي يوه ناويل سوې تيوري ولرى ښابه هم ، بياتيوري نه لرى

  .تيورۍ شروع ده ، د چي څه وخت يي مطرح كوىدا  اوچي تاسي مطرح كوى
  نظر،دا موږ. تركيب ته وګورئ دې كتاب جوړښت او مثال په توګه، د د

 قبول كړى دئ )ي په پوليټكل ساينس كي مروج دئيسلسيزو راه چي له څو(
داسي  موږ. پيل مناسب ټكى دئ پاره ده تجزيي ل تحليل اوسياسي  چي ټولنه د

خلګو په ارزښتونو،  موږ د. فرض كړې ده چي سياست په ټولنه كي وده كوي
 د. ثيركوي حكومت تأچي دوى څرنګه پر ګورو او نظرونو پيل كوو او روشونو

 سياست ټولنيز د (مشهور كتاب عنوان يو يو مشهور سوسيولوجست د
ثير  دئ چي تاسي له ټولني څخه پيل كوى او تأكتاب پيغام دا د.  دئ)اساسات

  . سياست ګورىيي پر
  

   : ګانييسيكي تيوركلا
پوليټكل ساينس اساس  په دې عقيده دي چي افلاطون دكسان ځيني 
 ، يوڅنګ  تراثارو نورو ، د)په نوم اثر (Republicده د جمهوريت  د. ايښى دئ

ډېره حده  په هكله يي استدلال تر  تشريح كوي، مګرpolisايډيال پوليس 
 فاشيزم او ي عصراوسن څه د ده ايډيال سيسټم يو د پوري خيالي شكل لري او

 افلاطون شاګرد، ارسطو، بيا تجريبي له بلي خوا، د. كمونيزم ته ورته دئ
]empirical [وليدل، ارسطو لكه په تېر فصل كي چي مو. پوليټكل ساينټست و 

 خپل شاګردان يي د ډيټا  په سترګه كتله او)اصلي علم(سياست ته د 
-city[دولتونو  - يونان څو درزنو ښاري پاره ده للو راټولو  د)dataمعلومات (

states [ډېټا پر اساس، ده خپل ستر اثر پوليټكس دې د. ته ولېږل politics 
 دوى هڅه  مخ پرزوال ليدى،Athens تنآ  ارسطو دواړوافلاطون او. وليكى
پاره يي ه مخنيوي ل  د)د زوال( علت يي ځانونه پوه كړي او چي پهكوله 

نني  په دې توګه دوى يوه عنعنه راپيل كړه چي تر. وړانديزونه وړاندي كړي
باثباته سياسي  ښه او هغه د پوليټكل ساينس زړه تشكيلوي او ورځي پوري د

 ټولو غوره سيسټم په لاندي عبارت كي ارسطو تر. سرچينې لټول دي سيسټم د
  :وړاندي كوي

ډېر   جوړېږي، اومنځنۍ طبقې خلګو له خوا غوره سياسي ټولنه د ټولو تر  
نځنۍ طبقه ولري پراخه م هغه دولتونه ښه اداره ولري چي ستره اوامكان سته 

ځكه كه   دا متوسط او كافي ملكيت خاوندان وي،خلګ دپه هغه كي  او... 
يا خالصه  اطي ډيموكراسي اوبه افر ځيني بيا هيڅ ونلري نو څه او ځيني ډير

 ډيموكراسي تر...  منځته راسي هم ښايي استبداد يا اوليګارشي  او
هغه كي متوسطه طبقه ځكه چي په دوام داره وي،  ارشۍ محفوظ تره اواوليګ

متوسطه طبقه چېري كه . كي يي برخه زياته وي په حكومت وي او خلګ ډېر
ناارامي منځته   وي، ناكراري اواتزي ډېر غريبان په شمېر لري اوه ون وجود

  .له منځه ځي ژر دولت ډېر راځي او
 كي ليكل سوى ميلاد مخكي په څلرمه پېړۍ ليټكس تركه څه هم پو

  دډيموكراسۍ چي په اوسني عصركي د رسطودئ، داسي ښكاري لكه ا
متوسطي  څه د چي ډېر يا ناكامۍ په هكله خبري كوي يعني دا برياليتوب او

له لاري  څېړنو اوسنيو ټكى د دا ډېروالي پوري اړه لري او الي اوطبقې په پراخو
هم معياري   اوdescriptiveحي  څېړني هم تشريد ارسطو .هم ثبوت سوى دئ

normativeح كول او چي دئ، تشريشي لكه څنګه يو حي يعني دتشري. ( وې 
په  حقايقو هغو ده د)  تشريح كولوي، ه چي بايدشي لكه څنګ معياري يعني يو

 سساتو مطلوبو سياسي مؤراغونډ كړي وه د يې  شاګردانوروڼا كي چي ده او
نني ورځي پوري  سي بيا تريله هغه وخت راه. تجويز وړاندي كړ نسخه او

 سياسي مؤسساتوتشريح او كوي، يعني هم د پوليټكل ساينټستان همدا كار
  .وړاندي كوي هم يي تجويز

 سياسي متفكرينو ډېرو وختونو س درنسان پېړيو او منځنيو كي د اروپاپه 
ډول مذهبي روش  يو تحليل په برخه كي د مطالعې او سياست د دولت او د

ډېره  وه او] normative [دوى په ډېره جدي توګه معياري. اخيست څخه كار
  ته يي توجه لږ)سته والي( د واقعي ژوند  وپلټي او)بايدوالى( وه چي هڅه يي دا

  دوى د). چي څرنګه ديي شيان بايد څرنګه وي نه دايي پلټل چ يعني دا(وه 
ثابته  يقيني او بنسټ كوښښ كاوه دا پر فلسفي ارزښتونو مذهبي، حقوقي او

كړي چي څه ډول دولتي سيسټم انسانان هغه څه ته نژدې كوي چي د خداى 
  . وي رضا

 Niccoloكي، نيكولو ماكياولي  كلونو شپاړسمي پېړۍ په لومړيو د  

Machiavelli مسئله راداخله كړه پوليټكل ساينس ته د قدرت اوسني عصر  د 
 ټولواك اثر ده ستر د. ځينو په عقيده يوه پرله پېچلې معما ده  د) مسئلهدا(چي 

. استعمال په باب دئ او لاسته راوړلو  سياسي قدرت د  دthe prince )شهزاده(
ځكه  بولي، دا فيلسوف ) اوسني عصرد(لاسفه ماكياولي لومړنى موډرن ډېر ف
ماكياولي . لريه توضيحات له مذهب سره هيڅ اړه ن ده انګېزې او چي د

ويل يي  ريالست و او و يدى. ى نه و لكه ځيني خلګ چي وايي هغومره ناوړه سړ
 شړل چي ايټاليه انوهغو خارجي د ايټاليې بيا يووالى او لكه د( ښه شي هر چي د

استعمال په مورد  قدرت د ټولواك بايد دپاره ه ل لاسته راوړلو د )يي ورانه كړه
  .سخت ګيره واوسي كي معقول او

په بې اهميته سترګه ورته  امريكې سياسي متفكرينو سره له دې چي د
 څخه يي د يوه چټل شي په توګه ځان ګوښه كاوه، دې روش )قدرت (كتل او د
ل مايك  اوPareto ، پاريتوMoscaد موسكا  كي ريښې وځغلولې او په اروپا

Michels قدرت له  امريكايان د. كي استفاده ځني سوې ده څېړنو  په سترو
جې مورګين . الماني پوه هانز مهاجره يو روش سره د بين المللي روابطو د

 چي ده عقيده درلوده. ه لاري اشنا سولليكنو ل  د Hans J. Morgenthauتاو
  ).ه دهپاره مبارزه قدرت ل سياست د(

  :) تيورۍ پلويانداد دقرار د( قرارداديون 
، لاك Hobbes لكه هابس )قرارداد يون( راوروسته، ماكياولي لږ تر
Locke روسو او Rousseau، سياسي سيسټمونه ولي  تحليل كړه چي اصلاً دا

دې ټكي  پر ، مګر ټكو اختلاف سره درلودىډېرو دوى پر. ولري بايد وجود
 social تړون   ټولنيزروسو په مفهوم په يوه وه چي انسانانو د سره جوړ

contractاوس يي بايد ومني له بله لاسونه سره وركړل او  كي يو.   
داخلي جنګ په انقلابي  انګلستان د تامس هابس په اوولسمه پېړۍ كي د

 دى ځكه مخالف و،.تحولاتو كي، چي دى ورسره په مخالفت كي و، ژوند كاوه
ده په تصور،  د. خ كړي وهبي امنۍ سره مخام خلګ له بېري او  دې تحولاتوچي

طبيعيت په  (به انسانانو د منځته راتلو مخكي،  ترcivil societyد مدني ټولني 
سړي  بل هر سړى به د هر. وحشتناكه ژوند درلود )state of natureحالت كي 
به په  انسانانو.  حالت به و) په مقابل كيټولو يوه سړي جنګ د هر (دښمن و، د

نه   او و، نه ادبيات،نه به هنر( خوارۍ كي ژوندكاوه چي ووحشيانه اسكېرلتوب ا
طبيعي  غير دايمي وېري او ه چي انسانان به دو ټولو ناوړه دا  او تر)هم ټولنه

به منزوي، غريب، ناولى، وحشي  انسان ژوند د  او سره مخامخ وه،مړيني له خطر
ځاني  خپلو د( ه پاره بهژغورني ل ځان د وحشت څخه د له دې ډار او. لنډ واو

ني ټولنه  مدځاى او له بله سره يو وه چي انسانان يو معقوله دا ) له املهګټو
په دې ترتيب ټولنه په طبيعي توګه له بېري څخه راپيدا سوې . تشكيله كړي

 بد پاچا ته غاړه ايږدي، ځكه رنګه په خوښۍ سره پاچا، حتى ګ همداخل. ده
 هابس تيوري، يعني دا  څرنګه دپام وكړئ چي. انارشۍ مخه نيسي چي پاچا د

ه چي وايي ارسطوله تيورۍ سر معقول ځاني منفعت ولاړه ده، د چي ټولنه پر
  .  دي، تفاوت لري)سياسي حيوانات(انسانان په طبيعي ډول 

، اوولسمي پېړۍ انقلابي تحولات وليدل بل انګرېز، جان لاك، هم د يو
وه چي لومړنى طبيعي  ري دالاك تيو د.  نتايجو ته ورسېدىنرمو  نسبتاً مګر

له بل سره په  يو  خلګو په مساوات او دومره هم بد نه و،state of natureحالت 
: سواى كولاىه خپل ملكيت ساتنه يي ن د مګر. تحمل كي ژوند سره كاوه

دې ستونزي  د. مالكيت معلوم نه و پيسې، قباله يا قانوني محكمه نه وه، ځكه نو
په  ، دوى په قراردادي توګه مدني ټولني تشكيلي كړې اوپارهه ل له منځه وړلو د

ملكيت  لاك ته د.  خوندي كړل) ملكيتژوند، ازادي او( سره يي دې كار

ځيني فلاسفه . حقوق داسي دي لكه هابس ته له غيرطبيعي مرګ څخه بېره
) ملكيت پرطبيعي حق (د.  زامن دي)لاك (ل كوي چي امريكايان دلااستد

  .كيد كويېرتأباندي امريكايان ډ
په  ځينو  د په اتلسمه پېړي كي ژوند كاوه اوفرانسې ژان ژاك روسو د
لاك  هابس او ده د.  تهداب يي كښېښود انقلاب فلسفېفرانسې د قول، د

وند په وه چي ژ روسو تيوري دا د. يي وركړ بل تاو يو تيوري ګاني ومنلې مګر
 ،په شان له حسادت) شريفو وحشيانو( د  خلګوطبيعي حالت كي بالكل ښه و،

په قول،  روسو پخپله اجتماع وه چي، د. دوكه بازۍ پرته ژوند كاوه چالبازۍ او
 دې مشهورو  پهsocial contractتړون  ده ټولنيز د. كړل انسانان يي فاسد

 رانويچېرته په ځنځ هر زېږېدلى دئ مګر انسان ازاد: "الفاظو پيل كېږي چي
  ."تړلى دئ
بشري  جدي توګه د ثره اووه چي ټولنه په مؤ استدلال كاروسو ،مګر
نه ټولنه به يوه اختياري ټولنه يوه عادلا. لور اصلاح كېداى سى ازادۍ پر

  دgeneral will وي چي خپله اراده ولري، او عمومي اراده به )كميونيټي(
 لوړه فوق اوما) particular willخاصي ارادې  (تر ذيعلاقه ګروپونو افرادو او

كي   په دې شان ټولنو) ارادې لوړه ويتر خواصو اراده د عوامو  ديعني. (وي
كه خلګ . ټولنه خلګ جوړوي، نه برعكس. ازادي لاسته راوړي انسان وقار او

چي نن ورځ (كړي دي  له دې سببه دي چي ټولني دوى همداسي جوړ بد دي، دا
 څوك په يوه ښه ټولنه كي كه  له بلي خوا،.)ديكسان په دغه عقيده  هم ډېر
 ډېر)  كړيخلګ ازادۍ ته مجبور( بد عمل وكړي، ټولنه كولاى سي ناوړه او
 ريښې )كتاتوري رژيم ډمطلقه او( totalitarianism ټوټليتاريانيزم كسان د
اراده چي  خلګو  د بې عيبه خيالي ټولنه،لكه مكمله او :كي ويني  په روسو
ل چي له رژيم سره ماتو خلګو هغو د  او كويادعا پوهېدلو يي د ډيكتاتور

ثېرلاندي نه  تأتر روسو امريكې بنسټ ايښوونكي پلرونه د د. همكاري نه كوي
 روسو ته ډېره عقيده درلوده او ښوونكو انقلاب لار فرانسې د د مګر. وه راغلي
  . وناوړه پاي دليل به هم دا انقلاب د فرانسې د ښايي د
 مطالعه كړې وه، لاك ډېر هابس او  پلرونو،امريكې بنسټ ايښوونكو د
له يوه اجتماعي امريكې اساسي قانون بې  د. ښكاره دئدوى  يي پر ثيرچي تأ

 اعلاميې ډېره برخه داسي ښكاري لكه د ازادۍ د د. قرارداده بل څه نه دئ

. كړى هم دئ كار جفرسن دا  اويكنو څخه چي رااخيستل سوې ويل لاك د
  .ثيره دي تأ مه كوئ چي سياسي تيوري ګاني بېتاسي داسي فكر

  
   :ماركسيستي تيوري ګاني

درلودلى دئ  زيات اغېز سياست يي ډېر يوه بله سياسي تيوري چي پر
 جرمنى و، په لندن كي Karl Marxكارل ماركس . هغه ماركسيزم دئ

ده يوه ډېره پرله پېچلې .  د هيګل په فلسفه كي روزل سوى و  اووسېدىا
څخه جوړه سوې ده، رامنځته  برخوله بله سره تړليو  چي له درو يو ،تيوري

 دريمه هم د اجتماعي طبقې تيوري او اقتصاد تيوري، بله د يوه يې د. كړه
هيګل په شان، ماركس هم استدلال كاوه چي شيان په  د. تاريخ تيوري ده

 ه چي دددعا درلو هيګل ا .علت لري شى يو  هرادفي توګه نه پېښېږي،تص
غيرمادي او په خاصه  سي علت معنوي اوه وړاندي تګ كي اساتاريخ په مخ پ

اساسي علت په اقتصاد كي  ماركس بيا دا.   دئzeitgeistزمان روح  توګه د
  : توګه په لاندي ډول تشريح كوودرې برخي په لنډه دا. كړ پيدا

  
   :اقتصاد

 بولو، ډېر profit  باندي، چي موږ يي ګټه)اضافي ارزښت(ماركس پر 
ارزښت ډېره  توليد سوو شيانو د د  توليدوي مګركارګران شيان. ټينګار كاوه

پاته برخه، چي اضافي سرمايه داران . جزئي برخه دوى ته وركول كېږي
 كارګران، چي ماركس پرولتاريا بلل، دومره لږ. ب ته اچويارزښت دئ، جې

ه  توليدوي، ن پخپلهي په هغه باندي ټول هغه څه چي دوى يېته راوړي چ لاس
 اقتصادي بحران تيجه كي اضافه توليد منځته راځي چي دپه ن. سي رانيولاى
ماركس په عقيده، دومره لوى اقتصادي بحران به  بالاخره، د او. يسبب ګرځ

  .سرمايه دارۍ نظام به ړنګ سي رامنځته سي چي د
  

   :اجتماعي طبقه
توليد آلات په  يوه وړه طبقه چي د: شل كېږي وېطبقو دوو هره ټولنه پر

 ټولنه د. كوي پاره كاره وړې طبقې ل  لويه طبقه چي دهاو بلكي لري  اختيار
لوړي طبقې په حكم چلېږي چي همدا لوړه طبقه داسي قوانين منځ ته راوړي 

 ملكيت له حقوقو ماركس په قول، د قوانين، د ډېر. قدرت وساتي چي دوى پر
سره  خپل ملكيت له خوندي كولو د) سرمايه داران(بورژوازي . سره اړه لري
ښته بل څه نه له اضافي ارزماركس په قول، بې   لري چي ملكيت، دلېونۍ مينه

نه دئ  هيواد په جګړه لاس پوري كوي، علت يي دا ماركس ويل كه يو. دئ
ه ل اقتصادي ګټو خپلو بورژوازي د چي عام خلګ جګړه غواړي بلكي حاكمه

 پرولتاريا ه لري،پرولتاريا، په حقيقت كي، وطن ن. لري پاره جګړې ته اړتيا
  .ظلم لاندي رنځ وړي تر سرمايه دارانو ټول د نړيوال دي او

  
   :تاريخ
له مخي، ماركس تاريخي تغيرات طبقاتي تيوري ګانو  اقتصادي او د
هغه    د)زيربنا (ټولني بنيادي اقتصادي اساس كله چي د. ح كړلتشري
لكه قوانين، (كړى دئ   سره چي حاكمي طبقې جوړ)روبنا(تمان ساخ
. سيسټم ړنګېږي كي راسي، نو په ټكر)  داسي نورسسات، بزنسونه اومو

 ع دمخه، د۱۷۸۹ تر. انقلاب مثال راوړي فرانسې د ماركس په دې هكله د
 سيسټم د پېړيو منځنيو دوى د د. فرانسې حاكمه طبقه فيوډالي اشرافيت و

هغه په  قوانينو، پر ساتلو ارثي ملكيت د ارثي ملكيت، د جايداد پر مځكي او
 دا. عزت باندي ولاړ و زړه ورتيا او او همدارنګه پر تړلو اشرافي القابو پوري پر

ټولني په اقتصادي بنسټ  د مګر. ټول د يوې فيوډالي ټولني متشكله برخي وې
فيوډالي  مځكي مالكيت او صنعت له پرمختګ سره، د د. راغى كي تغير

يوه نوې طبقه )  بورژوازييا(ښاري سرمايه دارانو  د ارزښتونه سره ورژېدل او
اتلسمي پېړۍ  د. تفاوت درلود قتصاد يي ډېرا او زژوند طر منځته راغله چي د

 بيا صنعت ولاړ اقتصاد يي درلود مګر  فرانسې، سره له دې چي پر كيپه اواخرو
 ټولني نظم سره وسكولېدى د. هم پخوانى فيوډالي اشرافيت باندي حاكم و

طبقاتي روبنا   مخ په وړاندي تللى و مګر)زېربنا( ټولني اقتصادي بنسټ يعني د
superstructureروبنا په يوه غړومب سره   داع كي۱۷۸۹په كال .  شا پاته وه  تر

ازاد بازار،   چي له ځان سره يي دبورژوازۍ لاسته ورغى ونړېدله او قدرت د
  او)سرمايه داري(مساوات كپيټاليسټي )  نه ماديمګر(فردي ګټو او حقوقي 

  .ښتونه منځته راوړليبرال ارزل
دوى . ښه كارونه هم وكړل  چي سرمايه دارانو،ماركس هم په دې قانع و

. منځته راووړ ]modernization[برخوكي صنعت او نويتوب  نړۍ په ډېرو د
مګر ماركس ليكي،  . كشفيات منځته راوړل دوى ډېر زيات نوي توليدات او

مره چي سرمايه داران په اقتصاد كي څو ځكه هر. دوى هم له منځه تلونكي دي
  له سرمايه داري روبنا سره په ټكر)اقتصاد( ګړندي تغيرات راوړي هغومره ژر

 ه پخوانۍ فيوډالي ټولنه چي دماركس استدلال كاوه، لك. كي راځي
اقتصاد به دومره زيات له  له امله شاته پاته سوه، بالاخره تلونكي اقتصادپرمخ

ماركس . سي چي سرمايه داري نظام به هم ړنګ سيبورژوازي نظم څخه بېل 
 يي بايد له  موږ  او وروسته به سوسياليزم منځته راسيپېش بېني كوله چي
  .وړراتګ سره مرسته وك

  هيوادونوكمونسټي نورو ماركسيزم، لكه څرنګه چي په شوروي اتحاد او
. خ سوكي عملي سو، استبدادي نظامونه منځته راوړل او له ناكامۍ سره مخام

 يوه تحليلي سيسټم په توګه، ماركسيزم اوس هم په زړه پوري او د مګر
تشكل كي  په جوړښت او سياسي نظرياتو د خلګو اجتماعي طبقه د. ګټوردئ

 مثال په توګه، د د. شان نه وي هيڅكله يو ) نظرياتدا( اهميت لري، مګر
ۍ طبقې منځن د  وي اوconservativeكارګري طبقې ډېر خلګ محافظه كاره 

په امريكا كي اوس هم . لري افكار  leftistروشن فكران بيا ليبرال يا چپي  ډېر
 پيسو زياتو كي د  په انتخاباتي مبارزوinterest groupsذينفع ګروپونه   

وخت  كه څه هم، دوى هر. وړيخرڅولو له لاري خپلي غوښتني لاس ته را
 و له مخالفت سره مخامخګروپون نورو سي راوړلاى چي ده ه لاس ته نهرڅه ځك

 څخه يو تلپاتو كارونو او ماركس د مهمو د په پوليټيكل ساينس كي،.  كېږي
بشري ټولني په باب د ده درك دئ چي وايي ټولني هيڅكله په بشپړه  هم د

چي په  بل دا. وخت له تضادونو ډكه وي هر سي لرلاي اوه سوله ن توګه يووالى او
څوك له دې سياسي " : و چيړپوښتنه وك ابايد د هره سياسي شخړه كي موږ

  "شخړي څخه ګټه اخلي؟
  

  : ګانيمعاصري تيوري

 ګاني بې اهميته ګڼي ي لاري ځيني متفكرين معاصري تيوريد كلاسيك
هم  په دې عقيده دي چي معاصري تيوري ګاني جزئي، ښكاره، سطحي، او يا او
خبره هم كړې ده   دايوه عالم حتى. تكراري بيان دئ ګانوكلاسيكو تيوري  د

څخه زده كړي دي پريوه  تيوري ګانو معاصرو چي ټول هغه څه چي ده د
خت نه ښايي دومره سته  موږ مګر. وړوكي ټوټه كاغذ باندي ليكل كېداى سي

 يوري ګانو ت)دوهمي نړيوالي جګړې وروسته يعني تر(معاصرو . ګيره واوسو
له نظره غورځول   او كه دا تيوري ګاني ناكامهحتى. هم څه مرسته كړې ده

خبره  دا.  رامنځته كړي دي يې هم ځيني په زړه پوري پوښتنيسوي دي، بيا
په مقايسه  تيوري ګانو كلاسيكو هم رشتيا ده چي معاصري تيوري ګاني د

  : لنډيز په لاندي ډول دئمعاصرو تيوري ګانو د. لريه دومره زيات وزن ن
  
   :بشري سلوك تيوري د

BEHAVIORLISM  
ليټيكل دوهمي عمومي جګړې پو فاشيستي ديكتاتوريو او ي اوكمونيست

 چي سياست په واقعيت ،په دې باندي ځان پوه كړيكړل  ساينټسټان دې ته اړ
دوهمي عمومي  تر. چي څرنګه بايد عمل وكړي كي څرنګه عمل كوي نه دا

نولسمي پېړۍ د  فرانسې د امريكې پوليټكل ساينټسټانو د جګړي راوروسته، د
 دكتورين positivismمثبتيت   د Auguste Comte اګوستي كومتي فيلسوف

 څېړنه كي د ټولني په مطالعه او دئ چي د مثبتيت دكتورين دا د. تعقيب كړ
بنسټ،  دكتورين پر مثبتيت د د. اخلي څخه كار تودونويطبيعي ساينس له م

 )ډېتا( معتبره معلومات علمي مشاهدې له لاري صحيح او كله چي موږ د
ولنه وهه لاسته راوړو چي ورسره به يي ټټولني په هكله پ به د نو كړو غونډرا

بشري  د. ډېره عقيده درلوده دې روش ته سايكالوجستانو. پرمختګ وكړي
  . واقعي سلوك ته ډېره توجه كوي انسانانو تيورۍ طرفداران د سلوك د
 دلوك طرفدارو پوليټيكل ساينټستانو كي، د بشري س ع كلونو۱۹۵۰په 

عمومي  د  انتخاباتو، دڅخه په استفادې سره تودييعي ساينس له مطب
 هر د رايي وركولو، او په پارلمان كي قوانينو ته د سروې ګانو، نظرغوښتني د

سره مشخص كېداى سواى، احصائيي را  هغه څه په هكله چي په اعدادو
 يوپاره ه پوليټيكل ساينس ل د تيورۍ پلويانو بشري سلوك د د. غونډي كړې

مطالعه په خاصه توګه بشري سلوك  د.  اساس كښېښود empiricalبوي تجري
په  نظرياتو او  متوسط تبعه د ارزښتونوهيو  او د)اجتماعي بنسټ(د سياست د 

رايي ګيرۍ  خلګو د د دوى له برياليتوبونو څخه يو د. څېړنه كي ډېره ګټوره وه

برخه كي دوى د زيات ځكه چي په دې   وړاندي كول دي، دا patternماډل  د
  .ډولاى سواى معلومات راغونوړ اعتبار

پوليټيكل ساينس په  بشري سلوك مكتب د ع كلونوكي، د۱۹۶۰په 
كي دا مكتب  كلونو  په وروستيو۱۹۶۰ د مګر. كړ ساحه كي ډېر عموميت پيدا

ساينسټانو، چي ځينې  ځوانو پوليټيكل ډېرو.  لاندي راغىانتقادونو سختو تر
 ثير لاندي راغلي وه، دا تأافراطي جريان تر ضد د جګړې پر  دويټنام يي د

 د او ، محافظه كار]static[بشري سلوك روش ساكن  شكايت كاوه چي د
  . پاره غيرعملي دئه عاجلو كارو ل

  
  :سيسټم تيوري د

ټيكل ساينس كي يوه نوې اختراع د عمومي جګړې وروسته په پولي تر
. ئړمنځته ك  راDavid Eastonايسټن  ماډل دئ چي ډېويډ )سياسي سيسټم(
بيا لوجيكي سيسټم په توګه كتل  ته د دې ماډل له مخي مغلقو واقعيتونو د

 وينو زړه، سږى، د. دي بشپړ پرله پېچلي او ژوندي موجودات ډېر. كېږي
ته رسوي چي  په داسي توګه خپل وظايف سر مغز هاضمې جهاز او جريان، د

دئ چي  دې ولاړ تيورۍ اساس پر سټم دسي د. ژوندى موجود ژوندى ساتي
 يوه جزء تغير وركړو، ځكه چي د سيسټم يوه جزء ته تغير سوكولاى ده ن موږ

يوه هيواد  پلويانو په نظر، د دې ماډل د د. راولي كي تغير په نورو اجزاوو
 .اساس عمل كوي بيالوجيكي سيسټم پر سياست د

 
   :عصريت تيوري د

ره پراخه اصطلاح ده، ريښه په هيګل ، چي يوه ډې تيورۍعصريت د د
Hegel ټولني ټول اړخونه چي د دى دوې پېړۍ دمخه په دې عقيده و،.  كي ده 

كي داسي ] package[له بله په يوه بسته بندي   يو) سياستاقتصاد، كلتور او(
هيګل . ته په يوه ټاكلي جهت كي حركت وركوي سره تړلي دي چي ټولو ټولنو

ماركس  دئ، مګر] spiritual[وسې اساسي علت معنوي دې پر كاوه چي د فكر
انجن  بخار د:"اقتصاد دئ)  پروسې اساسي علتدې د(، چي په دې عقېده و

 په فيوډالي ټولنه كي كولاى سوه  موږ ن." خپله فلسفه راوړهخپل له ځان سره
 ويل چي علت يي كلتوري Max Weberماكس ويبر . عصري اقتصاد ولرو

 منځنۍ طبقې وجود د د روزنه، كميونيكېشن او يا ښوونه اوب پوهانو نورو. دئ
ټول په دي خبره كي سره موافق دي  مګر. دې پروسې اساسي علت بللى دئ

  . بسته بندۍ كي سره پېښېږيل په يوه چي دا ټو
. فق دياهميت سره موا پر صنعتي كېدلو دې تيورۍ زيات پلويان د د

سياست كي  كمونيكېشن او كلتور، په اقتصاد، هيواد صنعتي سي، كله چي يو
 د خپل  Seymour Martin Lipsetسيمور مارتين ليپزيت . راځي يي هم تغير

باثباته  (هيوادونه د سياسي سړي په نوم كتاب كي، ع كال د۱۹۶۰
 په توګه طبقه بندي ) ډيكتاتوريبې ثباته ډېموكراسي او(او ) ډيموكراسي

با ثباته ډيموكراسۍ  ناروې د ناډا اودې طبقه بندۍ په حساب، كا  د ده د. كړل
. ورۍ نمونې ديبې ثباته ډيموكراسۍ او ډيكتات يوګوسلاويه د هسپا نيه او او

 هغو ثباته ډيموكراسۍ لري، دوادونه چي بايي حالاتو، هغه هيبېله يو څو استثنا
په مقايسه چي بې ثباته ډيموكراسۍ لري، ډېر ثروت، صنعت،  هيوادو

ليپزيت دا موضوع داسي تشرېح . ښاري اوسېدونكي لري ډاكټران، موټران او
ډيموكراسۍ اساس  صنعتي هيوادونه پراخه متوسطه طبقه لري چي د: كړه

